
1. Пыртны «Коми Республикаса канму гражданскӧй службаӧн веськӧдланін йылысь» Коми Республикаса Юралысьлӧн 2008 во вӧльгым тӧлысь 10 лунся 113 №-а Индӧдӧ вежсьӧмъяс содтӧд серти. 
2. Тайӧ Индӧдыс вынсялӧ сійӧс кырымалан лунсянь. 
Коми Республикаса Юралысьлысь
могъяс недыр олӧмӧ пӧртысь 



                  С. Гапликов
Сыктывкар
2015 вося йирым тӧлысь 15 лун
112 №
Коми Республикаса Юралысьлӧн
 2015 во йирым тӧлысь 15 лунся 112 №-а Индӧд дорӧ
СОДТӦД
«Коми Республикаса канму гражданскӧй службаӧн веськӧдланін йылысь» Коми Республикаса Юралысьлӧн 2008 во вӧльгым тӧлысь 10 лунся 
113 №-а Индӧдӧ пыртӧм 
ВЕЖСЬӦМЪЯС
«Коми Республикаса канму гражданскӧй службаӧн веськӧдланін йылысь» Коми Республикаса Юралысьлӧн 2008 во вӧльгым тӧлысь 10 лунся 113 №-а Индӧдын: 
1. Водзкывсӧ гижны тадзи: 
«Россия Федерацияса канму гражданскӧй служба йылысь» Федеральнӧй оланпас, «Россия Федерацияын муниципальнӧй служба йылысь» Федеральнӧй оланпас, «Коррупциялы паныд удж нуӧдӧм йылысь» Федеральнӧй оланпас, «Россия Федерацияса субъектъяслӧн олӧмӧ пӧртысь власьт органъяслӧн уджлысь окталун донъялӧм йылысь» Россия Федерацияса Президентлӧн 2012 во моз тӧлысь 21 лунся 1199 №-а Индӧд, «Кар кытшъяслӧн да муниципальнӧй районъяслӧн меставывса асвеськӧдлан органъяслӧн уджлысь окталун донъялӧм йылысь» Россия Федерацияса Президентлӧн 2008 во косму тӧлысь 28 лунся 607 №-а Индӧд, «Коррупциялы паныд удж нуӧдан юкӧнын удж котыртӧмсӧ бурмӧдан мераяс йылысь» Россия Федерацияса Президентлӧн 2015 во сора тӧлысь 15 лунся 364 №-а Индӧд, «Коми Республикаса канму гражданскӧй службалӧн ӧткымын юалӧм йылысь» Коми Республикаса Оланпас, «Коми Республикаын муниципальнӧй службалӧн ӧткымын юалӧм йылысь» Коми Республикаса Оланпас, «Коми Республикаын коррупциялы паныд удж нуӧдӧм йылысь» Коми Республикаса Оланпас, «Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт тэчасын органъяс йылысь» Коми Республикаса Оланпас подув вылын шуа:».
2. 3 пунктса мӧд абзацын «33» лыдпас вежны «35» лыдпасӧн. 
3. Коми Республикаса канму гражданскӧй службаӧн веськӧдланін йылысь Положениеын, мый вынсьӧдӧма Индӧдӧн (1 №-а содтӧд): 
1) 1 да 2 пунктъяс гижны тадзи: 
«1. Коми Республикаса канму гражданскӧй службаӧн веськӧдланін (водзӧ — Веськӧдланін) лоӧ Коми Республикаса канму гражданскӧй службаӧн веськӧдлӧм (водзӧ гражданскӧй служба), Коми Республикаын муниципальнӧй служба юкӧнын канму политика лӧсьӧдӧм да збыльмӧдӧм, коррупция боксянь да инӧд мукӧд торкалӧмысь ӧлӧдӧм, Коми Республикаса олӧмӧ пӧртысь власьт органъяслысь, Коми Республикаын кар кытшъяслӧн да муниципальнӧй районъяслӧн меставывса асвеськӧдлан органъяслысь удж донъялӧм нуӧдӧм серти Коми Республикаса канму органӧн, кутшӧм координируйтӧ Коми Республикаса олӧмӧ пӧртысь власьт органъяслысь да Коми Республикаын меставывса асвеськӧдлан органъяслысь удж бурмӧдӧм серти уджсӧ.
2. Веськӧдланін аслас уджын мыджсьӧ Россия Федерацияса Оланподув, федеральнӧй оланподув оланпасъяс, федеральнӧй оланпасъяс да Россия Федерацияса мукӧд нормативнӧй инӧда акт, Коми Республикаса Оланподув, Коми Республикаса оланпасъяс да Коми Республикаса мукӧд нормативнӧй инӧда акт, коррупциялы паныд удж нуӧдӧм серти Россия Федерацияса Президент бердын Сӧветлӧн да сылӧн президиумлӧн, Коми Республикаын коррупциялы паныд удж нуӧдӧм серти удж координируйтан комиссиялӧн да сылӧн президиумлӧн помшуӧмъяс вылӧ, кутшӧмъясӧс примитӧма налӧн компетенцияын.»;
2) 6 пунктын «урчитӧм уджалан юкӧнын.» кывъяс вежны «урчитӧм уджалан юкӧнын, а сідзжӧ: 
а) сійӧ йӧзлысь, кодъяс уджалӧны Коми Республикаса канму чинъясын, Коми Республикаын муниципальнӧй чинъясын, Коми Республикаса канму гражданскӧй служащӧйяслысь, Коми Республикаын муниципальнӧй служащӧйяслысь да гражданалысь коррупция оласног дорӧ терпиттӧмлун артмӧдӧм;
б) Коми Республикаса олӧмӧ пӧртысь власьт органъясын, организацияясын коррупция боксянь инӧд торкалӧмъясысь ӧлӧдӧм, кутшӧмъяс лӧсьӧдӧмаӧсь, медым збыльмӧдны Коми Республикаса олӧмӧ пӧртысь власьт органъяс водзын сувтӧдӧм могъяс;
в) Коми Республикаса канму гражданскӧй служащӧйясӧн да йӧзӧн, кодъяс уджалӧны уджалан сёрнитчӧмъяс подув вылын организацияясын, кутшӧмъяс лӧсьӧдӧмаӧсь, медым збыльмӧдны Коми Республикаса олӧмӧ пӧртысь власьт органъяс водзын сувтӧдӧм могъяс, ӧлӧдӧмъясӧ, дзескӧдӧмъясӧ да корӧмъясӧ кутчысьӧм бӧрся видзӧдӧм;
г) Коми Республикаса канму гражданскӧй служащӧйясӧн рӧскод бӧрся контроль йылысь Россия Федерацияса оланпастэчас корӧмъясӧ, а сідзжӧ мукӧд коррупция паныд нормаӧ кутчысьӧм могмӧдӧм.»;
3) 7 пунктын:
а) 1 да 2 пунктувъясын «лӧсьӧдӧм» кыв вежны «лӧсьӧдӧм да видлалӧм» кывъясӧн; 
б)  9 да  91 пунктувъяс гижны тадзи: 
«9) йӧзӧн, кодъяс уджалӧны Коми Республикаса канму чинъясын, кодъяслы федеральнӧй оланпасъясӧн оз урчитсьы мукӧдтор, да Коми Республикаса канму гражданскӧй служащӧйясӧн ӧлӧдӧмъясӧ, дзескӧдӧмъясӧ да корӧмъясӧ кутчысьӧмсӧ могмӧдӧм, кутшӧмъясӧс урчитӧма коррупциялы паныд удж нуӧдӧм могысь; 
91) помкаяс да условиеяс аддзан да бырӧдан мераяс примитӧм, кутшӧмъяс вӧсна йӧзӧн уджмогъяс збыльмӧдігӧн, кодъяс уджалӧны Коми Республикаса канму чинъясын, кодъяслы федеральнӧй оланпасъясӧн оз урчитсьы мукӧдтор, да Коми Республикаса канму гражданскӧй служащӧйясӧн чина уджмогъяс збыльмӧдігӧн артмӧ интересъясын ёсьлун;»;
в) содтыны татшӧм сюрӧса 93 — 914  пунктувъяс: 
93) служебнӧй оласног да интересъясын ёсьлун ладмӧдӧм дорӧ корӧмъясӧ кутчысьӧм серти комиссияяслӧн уджӧ аслас компетенцияын пырӧдчӧм, кутшӧмъясӧс артмӧдӧма Коми Республикаса канму органъясын да Коми Республикаын меставывса асвеськӧдлан органъясын;
94) йӧзлы, кодъяс уджалӧны Коми Республикаса канму чинъясын, Коми Республикаса канму гражданскӧй служащӧйяслы, Коми Республикаын муниципальнӧй служащӧйяслы да гражданалы сэтшӧм юалӧмъяс серти консультация отсӧг сетӧм, кутшӧмъяс йитчӧмаӧсь коррупциялы паныд удж нуӧдӧм йылысь Россия Федерацияса оланпастэчасӧн вӧдитчӧмкӧд, а сідзжӧ коррупция йылысь юӧръяс дасьтӧмкӧд;
95) Коми Республикаса олӧмӧ пӧртысь власьт органъясын сійӧ мортлӧн, коді юӧртіс сыӧн тӧдмалӧм коррупция йылысь, оланпас серти инӧдъясӧ да интересъясӧ кутчысьӧмсӧ могмӧдӧмӧ аслас компетенцияын пырӧдчӧм;
96) Коми Республикаса канму гражданскӧй служащӧйясӧн уджмогъяс збыльмӧдӧм, мый серти найӧ юӧртӧны медалысьӧс (удж сетысьӧс) петкӧдлысьлы, Россия Федерацияса прокуратура органъяслы, мукӧд федеральнӧй канму органлы, Коми Республикаса канму органъяслы коррупция боксянь инӧд торкӧм вылӧ найӧс корӧм могысь кутшӧмкӧ йӧзлӧн став шыӧдчӧм йылысь; 
97) прӧверитӧны: 
Коми Республикаса олӧмӧ пӧртысь власьт органъясса юрнуӧдысьясӧс вежысьяс чинъясын уджавны кӧсйысь гражданаӧн, чӧжӧс йылысь, эмбур да эмбур сяма кӧсйысьӧмъяс йылысь сетӧм юӧрлысь збыльлун да тырвыйӧлун;
 Коми Республикаса олӧмӧ пӧртысь власьт органъясса юрнуӧдысьясӧс вежысьяс чинъясын уджалысь Коми Республикаса канму гражданскӧй служащӧйясӧн чӧжӧс, рӧскод йылысь, эмбур да эмбур сяма кӧсйысьӧмъяс йылысь сетӧм юӧръяслысь збыльлун да тырвыйӧлун; 
Коми Республикаса канму гражданскӧй служащӧйясӧн, кодъяс уджалӧны Коми Республикаса олӧмӧ пӧртысь власьт органъясса юрнуӧдысьясӧс вежысьяс чинъясын, ӧлӧдӧмъяссӧ, дзескӧдӧмъясӧ да корӧмъясӧ, кутшӧмъясӧс урчитӧма коррупциялы паныд удж нуӧдӧм могысь, кутчысьӧмсӧ;
гражданаӧн, кодъяс уджалісны Коми Республикаса олӧмӧ пӧртысь власьт органъясса юрнуӧдысьясӧс вежысьяс чинъясын, канму гражданскӧй служба вылысь вештӧм бӧрын уджалан сёрнитчӧм да (либӧ) гражданскӧй инӧда сёрнитчӧм кырымалӧм дырйи дзескӧдӧмъясӧ кутчысьӧмсӧ сэк, кор урчитӧма федеральнӧй оланпасъясӧн;
98) Коми Республикаса канму учреждениеясын да организацияясын, кутшӧмъясӧс котыртӧма, медым вӧчны Коми Республикаса олӧмӧ пӧртысь власьт органъяс водзын сувтӧдӧм могъяс, коррупциялы паныд удж нуӧдӧм йылысь Россия Федерацияса оланпастэчасӧ кутчысьӧм бӧрся, а сідзжӧ тайӧ учреждениеясын да организацияясын коррупция боксянь инӧд торкалӧмъясысь ӧлӧдан мераяс збыльмӧдӧм бӧрся видзӧдӧм;
99) анализируйтӧны:
  гражданскӧй служба чинъясын уджавны кӧсйысь гражданаӧн чӧжӧс йылысь, эмбур да эмбур сяма кӧсйысьӧмъяс йылысь сетӧм юӧр; 
Россия Федерацияса оланпастэчас серти Коми Республикаса канму гражданскӧй служащӧйясӧн чӧжӧс, рӧскод йылысь, эмбур да эмбур сяма кӧсйысьӧмъяс йылысь сетӧм юӧр; 
Коми Республикаса канму гражданскӧй служащӧйясӧн ӧлӧдӧмъясӧ, дзескӧдӧмъясӧ да корӧмъясӧ кутчысьӧм йылысь юӧр, кутшӧмъясӧс урчитӧма коррупциялы паныд удж нуӧдӧм могысь;
гражданаӧн, кодъяс уджалісны гражданскӧй служба чинъясын, гражданскӧй служба вылысь вештӧм бӧрын уджалан сёрнитчӧм да (либӧ) гражданскӧй инӧда сёрнитчӧм кырымалӧм дырйи дзескӧдӧмъясӧ кутчысьӧм йылысь юӧр сэк, кор урчитӧма федеральнӧй оланпасъясӧн; 
910) Коми Республикаса канму гражданскӧй служащӧйяслӧн, налӧн гӧтыръяслӧн (верӧсъяслӧн) да тыр арлыдтӧм челядьлӧн чӧжӧс, рӧскод йылысь, эмбур да эмбур сяма кӧсйысьӧмъяс йылысь юӧръяс «Ӧтуввез» юӧртан да телекоммуникационнӧй везйын Коми Республикаса канму органъяслӧн официальнӧй сайтъясын йӧзӧдӧмсӧ могмӧдӧмӧ, а сідзжӧ тайӧ юӧръяссӧ йӧзӧс юӧртан ставроссияса средствоясын йӧзӧдӧм вылӧ сетӧмсӧ могмӧдӧмӧ аслас компетенцияын пырӧдчӧм;
911) Коми Республикаын коррупциялы паныд удж нуӧдӧм серти удж координируйтӧм серти комиссиялысь удж могмӧдӧм, комиссиялӧн чукӧртчылӧмъяс кежлӧ материалъяс дасьтӧм да сыӧн примитӧм помшуӧмъяс збыльмӧдӧм бӧрся видзӧдӧм;
912) аслас компетенцияын мониторинг нуӧдӧ: 
Коми Республикаын меставывса асвеськӧдлан органъясын, муниципальнӧй организацияясын да учреждениеясын коррупция боксянь инӧд торкалӧмъясысь ӧлӧдӧм серти удж, а сідзжӧ наын коррупциялы паныд удж нуӧдӧм йылысь Россия Федерацияса оланпастэчасӧ кутчысьӧм серти;
организацияясӧн коррупцияысь видзчысян мераяс примитӧм серти уджмогъяс збыльмӧдӧм серти;
913) аслас компетенцияын коррупциялы паныд удж нуӧдӧм йылысь тӧдӧмлунъяс паськӧдӧмсӧ котыртӧм, а сідзжӧ Коми Республикаса канму учреждениеясын сійӧс котыртӧм бӧрся видзӧдӧм;  
914) Россия Федерацияса оланпастэчас серти коррупциялы паныд удж нуӧдан юкӧнын мукӧд мог збыльмӧдӧм.»;
г) 11 пунктулын «, Коми Республикаса канму гражданскӧй служащӧйяслӧн служебнӧй оласног дорӧ корӧмъясӧ кутчысьӧм да интерес ъясын ёсьлун ладмӧдӧм серти комиссияяс» кывъяс киритны; 
4) 8 пунктын:
а) содтыны татшӧм сюрӧса 11 да 12 пунктувъяс:
«11) дасьтыны олӧмӧ пӧртысь власьт федеральнӧй органъясӧ, кутшӧмъясӧс уполномочитӧма оперативно-розыскнӧй удж збыльмӧдӧм вылӧ, Россия Федерацияса прокуратура органъясӧ, мукӧд федеральнӧй канму органӧ, Россия Федерацияса субъектъяслӧн канму органъясӧ, олӧмӧ пӧртысь власьт федеральнӧй органъяслӧн мутас органъясӧ, меставывса асвеськӧдлан органъясӧ, предприятиеясӧ, организацияясӧ да ӧтйӧза ӧтувъясӧ урчитӧм пӧрадокын ыстӧм вылӧ Коми Республикаса канму гражданскӧй служащӧйяслӧн, кодъяс уджалӧны Коми Республикаса олӧмӧ пӧртысь власьт органъясса юрнуӧдысьясӧс вежысьяс чинъясын, налӧн гӧтыръяслӧн (верӧсъяслӧн) да тыр арлыдтӧм челядьлӧн чӧжӧс, рӧскод йылысь, эмбур да эмбур сяма кӧсйысьӧмъяс йылысь юӧръяс йылысь, кутшӧмъяс эмӧсь налӧн, наӧн ӧлӧдӧмъясӧ, дзескӧдӧмъясӧ да корӧмъясӧ кутчысьӧм йылысь, кутшӧмъясӧс урчитӧма коррупциялы паныд удж нуӧдӧм могысь, а сідзжӧ аслас компетенцияын мукӧд юалӧм серти запросъяс;
12) нуӧдны гражданакӧд да чина йӧзкӧд налӧн сӧгласие серти сёрни да босьтны насянь чӧжӧс, рӧскод йылысь, эмбур да эмбур сяма кӧсйысьӧмъяс да мукӧд материал йылысь сетӧм юӧръяс серти гӧгӧрвоӧдӧмъяс;»;
б) 3 пунктув гижны тадзи:
«3) аслас компетенцияын ӧтув уджавны инӧд видзан органъяскӧд, мукӧд федеральнӧй канму органкӧд, Коми Республикаса канму органъяскӧд, Коми Республикаын меставывса асвеськӧдлан органъяскӧд, канму да муниципальнӧй организацияяскӧд, гражданакӧд, граждана ӧтувлӧн институтъяскӧд, йӧзӧс юӧртан средствояскӧд, наука да мукӧд организациякӧд;»;
в) 9 пунктулын «а сідзжӧ методическӧй индӧдъяс да гӧгӧрвоӧдӧмъяс.» кывъяс вежны «а сідзжӧ методическӧй индӧдъяс да гӧгӧрвоӧдӧмъяс;» кывъясӧн; 
г) содтыны татшӧм сюрӧса 10 пунктув: 
«10) нуӧдны коррупциялы паныд удж нуӧдӧм вылӧ веськӧдӧм мукӧд мероприятие.».

